
ਇਹ ਦਸਤਾਵੇਜ਼ ਤੁਹਾਡੀ ਭਾਸ਼ਾ 'ਚ ਲਿਖਿਆ ਜਾਣਾ ਚਾਹੀਦਾ ਹੈ
ਲਘੂ ਮਨਜ਼ੂਰੀ ਫ਼ਾਰਮ
ਖੋਜ 'ਚ ਹਿੱਸਾ ਲੈਣ ਲਈ ਮਨਜ਼ੂਰੀ – ਲਘੂ ਫ਼ਾਰਮ
ਭੂਮਿਕਾ 

Seattle Children’s 'ਚ ਕਈ ਖੋਜ ਅਧਿਐਨ ਚਲਾਏ ਜਾ ਰਹੇ ਹਨ। ਆਮ ਤੌਰ 'ਤੇ, ਖੋਜ ਦਾ ਟੀਚਾ ਨਵੀਂ ਜਾਣਕਾਰੀ ਹਾਸਲ ਕਰਨਾ ਹੁੰਦਾ ਹੈ। Children’s ਨਵੀਂ ਜਾਣਕਾਰੀ ਲਈ ਹੌਸਲਾ-ਅਫ਼ਜ਼ਾਈ ਕਰਨ ਅਤੇ ਬੱਚਿਆਂ ਲਈ ਸਿਹਤ ਸਬੰਧੀ ਦੇਖਭਾਲ 'ਚ ਸੁਧਾਰ ਕਰਨ ਲਈ ਖੋਜ ਸਬੰਧੀ ਕਿਰਿਆਵਾਂ 'ਚ ਹਿੱਸਾ ਲੈਂਦੀ ਹੈ।  

ਤੁਹਾਨੂੰ ਇਕ ਖੋਜ ਅਧਿਐਨ 'ਚ ਹਿੱਸਾ ਲੈਣ ਜਾਂ ਆਪਣੇ ਬੱਚੇ ਨੂੰ ਉਸ 'ਚ ਹਿੱਸਾ ਲੈਣ ਦੀ ਇਜਾਜ਼ਤ ਦੇਣ ਲਈ ਕਿਹਾ ਜਾ ਰਿਹਾ ਹੈ। ਖੋਜ 'ਚ ਹਿੱਸਾ ਲੈਣਾ ਸਵੈਇੱਛਤ ਹੈ। ਅਸੀਂ ਤੁਹਾਨੂੰ ਪਰਿਵਾਰ ਅਤੇ ਮਿੱਤਰਾਂ ਨਾਲ ਖੋਜ ਅਧਿਐਨ ਬਾਰੇ ਗੱਲ ਕਰਨ 'ਚ ਸਮਾਂ ਲਗਾਉਣ ਲਈ ਉਤਸ਼ਾਹਿਤ ਕਰਦੇ ਹਾਂ। 
ਭਾਵੇਂ ਤੁਸੀਂ ਜਾਂ ਤੁਹਾਡਾ ਬੱਚਾ ਹਿੱਸਾ ਲੈਂਦਾ ਹੈ ਜਾਂ ਨਹੀਂ, ਤੁਹਾਨੂੰ ਅਤੇ ਤੁਹਾਡੇ ਬੱਚੇ ਨੂੰ Children's Hospital 'ਚ ਬਿਹਤਰੀਨ ਦੇਖਭਾਲ ਮਿਲਦੀ ਰਹੇਗੀ। ਤੁਹਾਡਾ ਫ਼ੈਸਲਾ ਤੁਹਾਨੂੰ ਜਾਂ ਤੁਹਾਡੇ ਬੱਚੇ ਨੂੰ ਮਿਲਣ ਵਾਲੀ ਦੇਖਭਾਲ 'ਤੇ ਅਸਰ ਨਹੀਂ ਕਰੇਗਾ। 
ਇਸ ਤੋਂ ਪਹਿਲਾਂ ਕਿ ਤੁਸੀਂ ਇਹ ਫ਼ੈਸਲਾ ਕਰੋ ਕਿ ਤੁਸੀਂ ਖੋਜ ਅਧਿਐਨ 'ਚ ਹਿੱਸਾ ਲੈਣਾ ਚਾਹੁੰਦੇ ਹੋ ਜਾਂ ਨਹੀਂ, ਖੋਜਕਾਰ ਤੁਹਾਨੂੰ ਜਾਣਕਾਰੀ ਦੇਣਗੇ। ਇਹ ਜਾਣਕਾਰੀ ਇਹ ਫ਼ੈਸਲਾ ਲੈਣ 'ਚ ਤੁਹਾਡੀ ਮਦਦ ਕਰੇਗੀ ਕਿ ਤੁਸੀਂ ਹਿੱਸਾ ਲੈਣਾ ਜਾਂ ਆਪਣੇ ਬੱਚੇ ਨੂੰ ਹਿੱਸਾ ਲੈਣ ਦੀ ਇਜਾਜ਼ਤ ਦੇਣਾ ਚਾਹੁੰਦੇ ਹੋ ਜਾਂ ਨਹੀਂ। 

ਖੋਜ 'ਚ ਹਿੱਸਾ ਲੈਣ ਬਾਰੇ ਫ਼ੈਸਲਾ ਕਰਨ ਤੋਂ ਪਹਿਲਾਂ ਤੁਹਾਨੂੰ ਕੀ ਜਾਣਨ ਦੀ ਲੋੜ ਹੈ? 
· ਖੋਜ ਕਿਉਂ ਕੀਤੀ ਜਾ ਰਹੀ ਹੈ।
ਇਸ ਤੋਂ ਪਹਿਲਾਂ ਕਿ ਤੁਸੀਂ ਕੋਈ ਫ਼ੈਸਲਾ ਕਰੋ ਖੋਜਕਾਰ ਤੁਹਾਨੂੰ ਇਹ ਦੱਸਣਗੇ ਕਿ ਖੋਜ ਕਿਉਂ ਕੀਤੀ ਜਾ ਰਹੀ ਹੈ। ਉਹ ਇਹ ਸਮਝਾਉਣਗੇ ਕਿ ਇਸ ਅਧਿਐਨ ਤੋਂ ਖੋਜਕਾਰ ਕੀ ਪਤਾ ਲਗਾਉਣ ਦੀ ਉਮੀਦ ਕਰਦੇ ਹਨ। 
· ਖੋਜ 'ਚ ਕੀ ਹੋਵੇਗਾ।
ਖੋਜਕਾਰ ਤੁਹਾਨੂੰ ਦੱਸਣਗੇ:
· ਤੁਹਾਡੇ ਜਾਂ ਤੁਹਾਡੇ ਬੱਚੇ ਲਈ ਅਧਿਐਨ ਕਦੋਂ ਤਕ ਚਲੇਗਾ। 
· ਜੇਕਰ ਤੁਸੀਂ ਜਾਂ ਤੁਹਾਡਾ ਬੱਚਾ ਹਿੱਸਾ ਲੈਂਦੇ ਹੋ ਤਾਂ ਕੀ ਹੋਵੇਗਾ। 
· ਕੀ ਕੋਈ ਪ੍ਰਕਿਰਿਆਵਾਂ ਜਾਂ ਦਵਾਈਆਂ ਜਾਂ ਜਾਂਚਾਂ ਪ੍ਰਯੋਗਾਤਮਕ ਹਨ। 
· ਖੋਜ ਅਧਿਐਨ ਤੁਹਾਨੂੰ ਜਾਂ ਤੁਹਾਡੇ ਬੱਚੇ ਨੂੰ ਮਿਲਣ ਵਾਲੀ ਸਧਾਰਨ ਦੇਖਭਾਲ ਤੋਂ ਕਿੰਝ ਵੱਖਰਾ ਹੈ। 
· ਤੁਹਾਡੇ ਵਿਕਲਪ ਕੀ ਹਨ।
ਕੁਝ ਖੋਜ ਅਧਿਐਨ ਦੇਖਭਾਲ ਅਤੇ ਇਲਾਜ ਮੁਹੱਈਆ ਕਰਦੇ ਹਨ, ਪਰ ਸਭ ਨਹੀਂ। ਖੋਜਕਾਰਾਂ ਨੂੰ ਤੁਹਾਨੂੰ ਤੁਹਾਡੇ ਜਾਂ ਤੁਹਾਡੇ ਬੱਚੇ ਦੇ ਇਲਾਜ ਅਤੇ ਦੇਖਭਾਲ ਦੇ ਸਾਰੇ ਵਿਕਲਪਾਂ ਬਾਰੇ ਦੱਸਣਾ ਜ਼ਰੂਰ ਚਾਹੀਦਾ ਹੈ। ਖੋਜ ਅਧਿਐਨ 'ਚ ਹਿੱਸਾ ਲੈਣ ਲਈ ਸਹਿਮਤ ਹੋਣ ਤੋਂ ਪਹਿਲਾਂ ਤੁਹਾਨੂੰ ਇਹ ਜਾਣਨ ਦੀ ਲੋੜ ਹੈ ਕਿ ਤੁਹਾਡੇ ਜਾਂ ਤੁਹਾਡੇ ਬੱਚੇ ਦੀ ਦੇਖਭਾਲ ਦੇ ਵਿਕਲਪ ਕੀ ਹਨ। 

ਖੋਜ ਅਧਿਐਨ ਦੇ ਜੋਖਮ ਕੀ ਹਨ।
ਖੋਜਕਾਰ ਤੁਹਾਨੂੰ ਦੱਸਣਗੇ:
· ਜੇਕਰ ਤੁਸੀਂ ਹਿੱਸਾ ਲੈਂਦੇ ਹੋ ਤਾਂ ਤੁਹਾਡੇ ਲਈ ਜਾਂ ਤੁਹਾਡੇ ਬੱਚੇ ਲਈ ਕੀ ਜੋਖਮ ਹਨ। 
· ਮਿਆਰੀ ਦੇਖਭਾਲ ਦੇ ਮੁਕਾਬਲੇ ਖੋਜ ਦੇ ਜੋਖਮ ਕਿੰਝ ਹਨ। 

· ਕੀ ਅਜਿਹੇ ਹੋਰ ਜੋਖਮ ਹੋ ਸਕਦੇ ਹਨ ਜੋ ਇਸ ਸਮੇਂ ਗਿਆਤ ਨਹੀਂ ਹਨ। 
· ਖੋਜ ਸਬੰਧੀ ਕੋਈ ਸੱਟ ਲੱਗਣ 'ਤੇ ਕੀ ਹੋਵੇਗਾ ਅਤੇ ਸੱਟ ਦਾ ਇਲਾਜ ਕਰਨ ਲਈ ਕੌਣ ਭੁਗਤਾਨ ਕਰੇਗਾ। 
· ਖੋਜ ਅਧਿਐਨ ਦੇ ਕੀ ਫ਼ਾਇਦੇ ਹਨ।
ਖੋਜਕਾਰ ਇਹ ਸਮਝਾਉਣਗੇ ਕੀ ਖੋਜ ਤੁਹਾਡੇ ਜਾਂ ਤੁਹਾਡੇ ਬੱਚੇ ਲਈ ਕੋਈ ਫ਼ਾਇਦੇ ਪੇਸ਼ ਕਰਦੀ ਹੈ ਜਾਂ ਨਹੀਂ। ਉਹ ਤੁਹਾਨੂੰ ਦੱਸਣਗੇ ਕਿ ਖੋਜ ਤੋਂ ਭਵਿੱਖੀ ਮਰੀਜ਼ਾਂ ਜਾਂ ਸਮਾਜ ਨੂੰ ਫ਼ਾਇਦਾ ਹੋ ਸਕਦਾ ਹੈ ਜਾਂ ਨਹੀਂ। 
· ਤੁਹਾਨੂੰ ਗੁਪਤਤਾ ਬਾਰੇ ਜਾਣਨ ਦੀ ਲੋੜ ਹੈ
ਖੋਜਕਾਰਾਂ ਨੂੰ ਤੁਹਾਡੇ ਜਾਂ ਤੁਹਾਡੇ ਬੱਚੇ ਬਾਰੇ ਪ੍ਰਾਪਤ ਹੋਣ ਵਾਲੀ ਜਾਣਕਾਰੀ ਗੁਪਤ ਹੁੰਦੀ ਹੈ। ਖੋਜਕਾਰ ਤੁਹਾਨੂੰ ਦੱਸਣਗੇ ਕਿ ਤੁਹਾਡੇ ਅਤੇ ਹਿੱਸਾ ਲੈਣ ਵਾਲੇ ਦੂਜੇ ਲੋਕਾਂ ਬਾਰੇ ਜਾਣਕਾਰੀ ਕਿਸਨੂੰ ਮਿਲੇਗੀ। ਇਸ ਜਾਣਕਾਰੀ ਨੂੰ ਖੋਜ ਡੇਟਾ ਕਿਹਾ ਜਾਂਦਾ ਹੈ। 

ਜਦੋਂ ਕੋਈ ਖੋਜ ਅਧਿਐਨ ਪ੍ਰਯੋਗਾਤਮਕ ਦਵਾਈਆਂ ਜਾਂ ਡਿਵਾਈਸਾਂ ਦੀ ਜਾਂਚ ਕਰ ਰਿਹਾ ਹੋਵੇ, ਤਾਂ ਦੋ ਸਮੂਹਾਂ ਨੂੰ ਖੋਜ ਡੇਟਾ ਪ੍ਰਾਪਤ ਹੋਵੇਗਾ। ਇਕ ਸਮੂਹ ਯੂ.ਐਸ. ਫ਼ੂਡ ਐਂਡ ਡ੍ਰਗ ਐਡਮਿਨਿਸਟ੍ਰੇਸ਼ਨ (FDA) ਹੈ। FDA ਯੂ.ਐਸ. 'ਚ ਵਰਤੀਆਂ ਜਾਣ ਵਾਲੀਆਂ ਦਵਾਈਆਂ ਅਤੇ ਡਾਕਟਰੀ ਡਿਵਾਈਸਾਂ ਦੀ ਸੁਰੱਖਿਆ ਲਈ ਜ਼ਿੰਮੇਵਾਰ ਹੈ। ਦੂਜਾ ਸਮੂਹ ਪ੍ਰਯੋਗਾਤਮਕ ਦਵਾਈ ਜਾਂ ਡਿਵਾਈਸ ਬਣਾਉਣ ਵਾਲੀ ਕੰਪਨੀ ਹੈ। ਖੋਜ ਡੇਟਾ ਦੀ ਜਾਂਚ ਕਰਨ ਲਈ FDA ਅਤੇ ਕੰਪਨੀ ਤੁਹਾਡੇ ਜਾਂ ਤੁਹਾਡੇ ਬੱਚੇ ਦੇ ਡਾਕਟਰੀ ਰਿਕਾਰਡਾਂ ਦੀ ਪੜਚੋਲ ਕਰ ਸਕਦੇ ਹਨ। ਕੰਪਨੀ ਜਾਂ FDA ਨੂੰ ਭੇਜੀ ਗਈ ਤੁਹਾਡੇ ਜਾਂ ਤੁਹਾਡੇ ਬੱਚੇ ਬਾਰੇ ਸਾਰੀ ਜਾਣਕਾਰੀ ਗੁਪਤ ਹੁੰਦੀ ਹੈ। 

· ਤੁਹਾਨੂੰ ਲਾਗਤਾਂ ਬਾਰੇ ਜਾਣਨ ਦੀ ਲੋੜ ਹੈ
ਤੁਹਾਨੂੰ ਦੱਸਿਆ ਜਾਵੇਗਾ ਕਿ ਕੀ ਖੋਜ 'ਚ ਹਿੱਸਾ ਲੈਣ ਵਜੋਂ ਤੁਹਾਡੇ ਲਈ ਵਾਧੂ ਖ਼ਰਚੇ ਹਨ। 
ਜੇਕਰ ਤੁਸੀਂ ਹਿੱਸਾ ਨਹੀਂ ਲੈਣਾ ਚਾਹੁੰਦੇ ਤਾਂ ਕੀ ਹੋਵੇਗਾ? ਜੇਕਰ ਤੁਸੀਂ ਛੱਡਣਾ ਚਾਹੁੰਦੇ ਹੋ ਤਾਂ ਕੀ ਹੋਵੇਗਾ? 
ਖੋਜ 'ਚ ਹਿੱਸਾ ਲੈਣਾ ਸਵੈਇੱਛਤ ਹੈ। ਨਾ ਕਹਿਣ 'ਚ ਕੋਈ ਸਮੱਸਿਆ ਨਹੀਂ ਹੈ। ਜੇਕਰ ਤੁਸੀਂ ਸ਼ੁਰੂ ਕਰਦੇ ਹੋ, ਤਾਂ ਤੁਸੀਂ ਜਾਂ ਤੁਹਾਡਾ ਬੱਚਾ ਕਿਸੇ ਵੀ ਸਮੇਂ ਹਿੱਸਾ ਲੈਣਾ ਬੰਦ ਕਰ ਸਕਦੇ ਹੋ। ਨਾ ਕਹਿਣ ਜਾਂ ਛੇਤੀ ਛੱਡਣ ਲਈ ਕੋਈ ਜੁਰਮਾਨਾ ਨਹੀਂ ਹੈ ਜਾਂ ਕੋਈ ਫ਼ਾਇਦੇ ਨਹੀਂ ਗੁਆਏ ਜਾਂਦੇ ਹਨ। 
ਨਾਲ ਹੀ, ਖੋਜਕਾਰ ਤੁਹਾਨੂੰ ਜਾਂ ਤੁਹਾਡੇ ਬੱਚੇ ਨੂੰ ਅਧਿਐਨ ਤੋਂ ਬਾਹਰ ਕੱਢ ਸਕਦੇ ਹਨ। ਉਹ ਓਦੋਂ ਇੰਝ ਕਰਨਗੇ ਜੇਕਰ ਇਹ ਬਿਲਕੁਲ ਤੁਹਾਡੇ ਜਾਂ ਤੁਹਾਡੇ ਬੱਚੇ ਦੇ ਹਿੱਤ 'ਚ ਹੋਵੇਗਾ। ਜੇਕਰ ਉਹ ਅਧਿਐਨ ਬੰਦ ਕਰਦੇ ਹਨ, ਤਾਂ ਉਹ ਤੁਹਾਨੂੰ ਉਸਦੇ ਕਾਰਨ ਦੱਸਣਗੇ। 
ਜੇਕਰ ਤੁਸੀਂ ਹਿੱਸਾ ਲੈਣਾ ਚਾਹੁੰਦੇ ਹੋ ਤਾਂ ਕੀ ਹੋਵੇਗਾ?
ਜੇਕਰ ਤੁਸੀਂ ਖੋਜ ਅਧਿਐਨ ਬਾਰੇ ਜਾਣਨਾ ਚਾਹੁੰਦੇ ਹੋ ਤਾਂ ਤੁਸੀਂ ਇਕ ਖੋਜਕਾਰ ਨਾਲ ਮੁਲਾਕਾਤ ਕਰੋਗੇ। ਇਹ ਖੋਜਕਾਰ, ਇਕ ਪ੍ਰਮਾਣੀਕ੍ਰਿਤ ਦੁਭਾਸ਼ੀਏ ਦੀ ਮਦਦ ਨਾਲ, ਤੁਹਾਨੂੰ ਅਧਿਐਨ ਬਾਰੇ ਦੱਸੇਗਾ। ਤੁਹਾਨੂੰ ਸਵਾਲ ਪੁੱਛਣ ਲਈ ਉਤਸ਼ਾਹਿਤ ਕੀਤਾ ਜਾਂਦਾ ਹੈ! ਜੇਕਰ ਤੁਸੀਂ ਹਿੱਸਾ ਲੈਣਾ ਚਾਹੁੰਦੇ ਹੋ, ਤਾਂ ਤੁਹਾਨੂੰ ਇਸ ਫ਼ਾਰਮ 'ਤੇ ਦਸਤਖ਼ਤ ਕਰਨ ਲਈ ਕਿਹਾ ਜਾਵੇਗਾ। ਤੁਹਾਨੂੰ ਰੱਖਣ ਲਈ ਦਸਤਖ਼ਤ ਕੀਤੇ ਫ਼ਾਰਮ ਦੀ ਇਕ ਕਾਪੀ ਦਿੱਤੀ ਜਾਵੇਗੀ। ਤੁਹਾਨੂੰ ਇਸ ਅਧਿਐਨ ਦਾ ਵਰਣਨ ਕਰਨ ਵਾਲੇ ਅੰਗਰੇਜ਼ੀ ਦੇ ਮਨਜ਼ੂਰੀ ਫ਼ਾਰਮ ਦੀ ਵੀ ਇਕ ਕਾਪੀ ਦਿੱਤੀ ਜਾਵੇਗੀ। ਖੋਜਕਾਰ ਅੰਗਰੇਜ਼ੀ ਦੇ ਫ਼ਾਰਮ 'ਤੇ ਦਸਤਖ਼ਤ ਕਰੇਗਾ। 
ਮਹੱਤਵਪੂਰਨ ਟੈਲੀਫ਼ੋਨ ਨੰਬਰ:
ਖੋਜ ਅਧਿਐਨ ਬਾਰੇ ਸਵਾਲਾਂ ਲਈ, ਖੋਜਕਾਰਾਂ ਨੂੰ ਇਸ ਫ਼ਾਰਮ ਦੇ ਪਹਿਲੇ ਪੰਨੇ 'ਤੇ ਦਿੱਤੇ ਗਏ ਟੈਲੀਫ਼ੋਨ ਨੰਬਰਾਂ 'ਤੇ ਕਾਲ ਕਰੋ। ਆਪਣਾ ਨਾਂ ਅਤੇ ਟੈਲੀਫ਼ੋਨ ਨੰਬਰ ਛੱਡ ਦਿਓ ਅਤੇ ਇਕ ਦੁਭਾਸ਼ੀਏ ਨਾਲ ਖੋਜਕਾਰ ਤੁਹਾਨੂੰ ਵਾਪਸ ਕਾਲ ਕਰੇਗਾ। 
ਜੇਕਰ ਤੁਹਾਨੂੰ/ਤੁਹਾਡੇ ਬੱਚੇ ਨੂੰ ਖੋਜ ਅਧਿਐਨ 'ਚ ਹੋਣ ਨਾਲ ਸਬੰਧਤ ਕੋਈ ਸੰਕਟਕਾਲੀ ਸਥਿਤੀ ਪੇਸ਼ ਆਉਂਦੀ ਹੈ, ਤਾਂ 911 'ਤੇ ਕਾਲ ਕਰੋ।
ਖੋਜ 'ਚ ਹਿੱਸਾ ਲੈਣ ਵਾਲੇ ਵਿਅਕਤੀਆਂ ਦੇ ਹੱਕ ਹਨ। (ਇਸ ਫਾਰਮ ਦਾ ਅਖ਼ੀਰਲਾ ਪੰਨਾ ਤੁਹਾਨੂੰ ਖੋਜ 'ਚ ਹਿੱਸਾ ਲੈਣ ਵਾਲੇ ਵਿਅਕਤੀਆਂ ਦੇ ਹੱਕਾਂ ਬਾਰੇ ਦੱਸਦਾ ਹੈ)। ਜੇਕਰ ਇਨ੍ਹਾਂ ਹੱਕਾਂ ਬਾਰੇ ਤੁਹਾਡੇ ਕੋਈ ਸਵਾਲ ਹਨ, ਤਾਂ ਤੁਸੀਂ (206) 987-7804 'ਤੇ IRB ਨੂੰ ਕਾਲ ਕਰ ਸਕਦੇ ਹੋ। IRB ਉਹ ਕਮੇਟੀ ਹੈ ਜੋ Children’s 'ਚ ਖੋਜ ਦੀ ਸਮੀਖਿਆ ਕਰਦੀ ਹੈ ਅਤੇ ਉਸਨੂੰ ਪ੍ਰਵਾਨਗੀ ਦਿੰਦੀ ਹੈ। IRB ਖੋਜ 'ਚ ਹਿੱਸਾ ਲੈਣ ਵਾਲੇ ਬੱਚਿਆਂ ਅਤੇ ਪਰਵਾਰਾਂ ਦੇ ਹੱਕ ਸੁਰੱਖਿਅਤ ਰੱਖਣ ਲਈ ਜ਼ਿੰਮੇਵਾਰ ਹੈ। ਆਪਣਾ ਨਾਂ ਅਤੇ ਟੈਲੀਫ਼ੋਨ ਨੰਬਰ ਛੱਡ ਦਿਓ ਅਤੇ ਇਕ ਦੁਭਾਸ਼ੀਏ ਨਾਲ IRB ਦਾ ਇਕ ਸਦੱਸ ਤੁਹਾਨੂੰ ਵਾਪਸ ਕਾਲ ਕਰੇਗਾ। 
ਕਿਰਪਾ ਕਰਕੇ ਧਿਆਨ ਦਿਓ: ਜੇਕਰ ਤੁਸੀਂ ਇਸ ਖੋਜ ਅਧਿਐਨ 'ਚ ਹਿੱਸਾ ਲੈਣ ਦਾ ਫ਼ੈਸਲਾ ਕਰਦੇ ਹੋ, ਤਾਂ ਖੋਜਕਾਰ ਅੰਗਰੇਜ਼ੀ ਦੇ ਮਨਜ਼ੂਰੀ ਫ਼ਾਰਮ ਦਾ ਤੁਹਾਡੀ ਭਾਸ਼ਾ 'ਚ ਤਰਜਮਾ ਕਰਵਾਏਗਾ। ਤਰਜਮਾ ਕੀਤੇ ਗਏ ਮਨਜ਼ੂਰੀ ਫ਼ਾਰਮ 'ਚ ਖੋਜ ਅਧਿਐਨ ਬਾਰੇ ਸਾਰਾ ਬਿਓਰਾ ਹੋਵੇਗਾ। ਤਰਜਮਾ ਕਰਦੇ ਹੀ ਤੁਹਾਨੂੰ ਇਹ ਫ਼ਾਰਮ ਦੇ ਦਿੱਤਾ ਜਾਵੇਗਾ। ਆਮ ਤੌਰ 'ਤੇ ਇਸ 'ਚ 1-2 ਹਫ਼ਤੇ ਲੱਗਦੇ ਹਨ।
ਭਾਗੀਦਾਰ/ਮਾਤਾ/ਪਿਤਾ/ਕਨੂੰਨੀ ਸਰਪ੍ਰਸਤ ਦਾ ਬਿਆਨ
ਮੈਨੂੰ ਖੋਜ ਅਧਿਐਨ ਦੀ ਜ਼ਬਾਨੀ ਪੇਸ਼ਕਾਰੀ ਦਿੱਤੀ ਗਈ ਹੈ। ਜ਼ਬਾਨੀ ਪੇਸ਼ਕਾਰੀ ਦੇ ਦੌਰਾਨ ਮੇਰੀ ਭਾਸ਼ਾ 'ਚ ਪ੍ਰਵਾਹਸ਼ੀਲ ਦੁਭਾਸ਼ੀਆ ਮੌਜੂਦ ਰਿਹਾ ਹੈ। ਮੈਨੂੰ ਸਵਾਲ ਪੁੱਛਣ ਦਾ ਮੌਕਾ ਮਿਲਿਆ ਹੈ। ਮੈਂ ਸਮਝਦਾ/ਸਮਝਦੀ ਹਾਂ ਕਿ ਇਸ ਫ਼ਾਰਮ ਦੇ ਪਹਿਲੇ ਪੰਨੇ 'ਤੇ ਦਿੱਤੇ ਗਏ ਵਿਅਕਤੀ ਅਧਿਐਨ ਜਾਂ ਖੋਜ ਦੇ ਭਾਗੀਦਾਰਾਂ ਦੇ ਹੱਕਾਂ ਬਾਰੇ ਮੇਰੇ ਕਿਸੇ ਵੀ ਭਵਿੱਖੀ ਸਵਾਲਾਂ ਦੇ ਜਵਾਬ ਦੇਣਗੇ। ਮੈਨੂੰ ਪਤਾ ਹੈ ਕਿ ਕਿਸੇ ਸੰਕਟਕਾਲ ਦੀ ਸਥਿਤੀ 'ਚ ਕਿਸ ਨੰਬਰ 'ਤੇ ਕਾਲ ਕਰਨਾ ਹੈ। ਮੈਂ ਸਵੈਇੱਛਤ ਤੌਰ 'ਤੇ ਇਸ ਖੋਜ ਅਧਿਐਨ 'ਚ ਹਿੱਸਾ ਲੈਣ ਜਾਂ ਆਪਣੇ ਬੱਚੇ ਨੂੰ ਇਸ 'ਚ ਹਿੱਸਾ ਲੈਣ ਦੀ ਇਜਾਜ਼ਤ ਦੇਣ ਲਈ ਸਹਿਮਤ ਹਾਂ। 
ਕਿਰਪਾ ਕਰਕੇ ਧਿਆਨ ਦਿਓ: ਜੇਕਰ ਇਸ ਖੋਜ ਅਧਿਐਨ 'ਚ ਹਿੱਸਾ ਲੈਣ ਵਾਲਾ ਭਾਗੀਦਾਰ ਇਕ ਫੋਸਟਰ ਬੱਚਾ (ਕਿਸੇ ਹੋਰ ਦੀ ਪਰਵਰਿਸ਼ ਦੇ ਹੇਠ) ਜਾਂ ਰਾਜ ਦੀ ਨਿਗਰਾਨੀ ਹੇਠ ਹੈ ਤਾਂ ਕਿਰਪਾ ਕਰਕੇ ਖੋਜਕਾਰ ਜਾਂ ਉਸਦੇ ਸਟਾਫ਼ ਨੂੰ ਸੂਚਤ ਕਰੋ ਜੋ ਤੁਹਾਡੀ ਮਨਜ਼ੂਰੀ ਲੈ ਰਿਹਾ ਹੈ। 

______________________________________




ਖੋਜ ਭਾਗੀਦਾਰ ਦਾ ਸਪਸ਼ਟ ਨਾਂ


_______________________________________________________________________

ਖੋਜ ਭਾਗੀਦਾਰ ਦੇ ਦਸਤਖ਼ਤ (ਜੇਕਰ ਉਮਰ ≥ 14 ਹੈ ਤਾਂ ਜ਼ਰੂਰੀ ਹਨ)


___________                                                              _____________

ਮਿਤੀ    
                              



ਸਮਾਂ   



_____________________________________________________________________

ਮਾਤਾ/ਪਿਤਾ ਜਾਂ ਕਨੂੰਨੀ ਸਰਪ੍ਰਸਤ ਦਾ ਸਪਸ਼ਟ ਨਾਂ


_____________________________________________________________________

ਮਾਤਾ/ਪਿਤਾ ਜਾਂ ਕਨੂੰਨੀ ਸਰਪ੍ਰਸਤ ਦੇ ਦਸਤਖ਼ਤ




___________                                                              _____________


ਮਿਤੀ    
                              



ਸਮਾਂ   



_____________________________________________________________________

ਮਾਤਾ/ਪਿਤਾ ਜਾਂ ਕਨੂੰਨੀ ਸਰਪ੍ਰਸਤ ਦਾ ਸਪਸ਼ਟ ਨਾਂ


_____________________________________________________________________

ਮਾਤਾ/ਪਿਤਾ ਜਾਂ ਕਨੂੰਨੀ ਸਰਪ੍ਰਸਤ ਦੇ ਦਸਤਖ਼ਤ




___________                                                              _____________

ਮਿਤੀ    
                              



ਸਮਾਂ   



ਦੁਭਾਸ਼ੀਏ ਬਾਰੇ ਜਾਣਕਾਰੀ
ਕਿਰਪਾ ਕਰਕੇ ਧਿਆਨ ਦਿਓ: ਦੁਭਾਸ਼ੀਏ ਦਾ ਨਾਂ ਸਿਰਫ਼ ਓਦੋਂ ਰਿਕਾਰਡ ਕੀਤਾ ਜਾਂਦਾ ਹੈ ਜੇਕਰ ਮਨਜ਼ੂਰੀ ਤਰਜਮਾ ਕੀਤੇ ਗਏ ਕਿਸੇ ਸੰਗਤ ਲਘੂ ਮਨਜ਼ੂਰੀ ਫ਼ਾਰਮ ਅਤੇ/ਜਾਂ ਤਰਜਮਾ ਕੀਤੇ ਗਏ ਮਨਜ਼ੂਰੀ ਫ਼ਾਰਮ ਰਾਹੀਂ ਲਿਖੀ ਜਾਂਦੀ ਹੈ। 

_______________________________________________________________________

ਦੁਭਾਸ਼ੀਏ ਦਾ ਨਾਂ 







ਮਿਤੀ
(ਜੇਕਰ ਅਧਿਐਨ ਦੀ ਸ਼ੁਰੂਆਤੀ ਪੇਸ਼ਕਾਰੀ ਦੇ ਦੌਰਾਨ ਦੁਭਾਸ਼ੀਏ ਦੀ ਸੇਵਾ ਲਈ ਜਾਂਦੀ ਹੈ)
ਗਵਾਹ ਬਾਰੇ ਜਾਣਕਾਰੀ
ਕਿਰਪਾ ਕਰਕੇ ਧਿਆਨ ਦਿਓ: ਅਧਿਐਨ ਦੀ ਸ਼ੁਰੂਆਤੀ ਪੇਸ਼ਕਾਰੀ ਤੋਂ ਬਾਅਦ ਜਾਂ ਉਂਝ IRB ਦੀ ਸ਼ਰਤ ਦੇ ਮੁਤਾਬਕ ਮਨਜ਼ੂਰੀ/ਮਾਤਾ/ਪਿਤਾ ਦੀ ਇਜਾਜ਼ਤ ਲਿਖਣ ਲਈ ਲਘੂ ਮਨਜ਼ੂਰੀ ਫ਼ਾਰਮ ਦੀ ਵਰਤੋਂ ਕਰਦੇ ਹੋਏ ਗਵਾਹ ਦੇ ਨਾਂ ਅਤੇ ਦਸਤਖ਼ਤ ਦੀ ਲੋੜ ਹੁੰਦੀ ਹੈ। 
ਗਵਾਹ ਦਾ ਬਿਆਨ
ਮੈਂ ਇਸ ਖੋਜ ਅਧਿਐਨ ਦੀ ਜ਼ਬਾਨੀ ਪੇਸ਼ਕਾਰੀ ਦੇ ਦੌਰਾਨ ਮੌਜੂਦ ਰਿਹਾ/ਰਹੀ ਹਾਂ।
_______________________________________________________________________

ਗਵਾਹ ਦਾ ਸਪਸ਼ਟ ਨਾਂ







_______________________________________________________________________

ਗਵਾਹ ਦੇ ਦਸਤਖ਼ਤ

___________                                                              _____________

ਮਿਤੀ    
                              



ਸਮਾਂ   



ਇਨ੍ਹਾਂ ਨੂੰ ਪ੍ਰਤਿਲਿਪੀ: ਖੋਜ ਭਾਗੀਦਾਰ ਜਾਂ ਮਾਤਾ/ਪਿਤਾ/ਕਨੂੰਨੀ ਸਰਪ੍ਰਸਤ

    ਡਾਕਟਰੀ ਰਿਕਾਰਡ (ਜੇਕਰ ਮੁਨਾਸਬ ਹੋਵੇ)
ਖੋਜ ਭਾਗੀਦਾਰ ਦੇ ਹੱਕ*
ਹਰ ਉਸ ਵਿਅਕਤੀ ਦੇ ਹੱਕ ਹੁੰਦੇ ਹਨ ਜਿਸਨੂੰ ਖੋਜ ਅਧਿਐਨ 'ਚ ਹਿੱਸਾ ਲੈਣ ਲਈ ਕਿਹਾ ਜਾਂਦਾ ਹੈ। ਖੋਜ ਭਾਗੀਦਾਰ ਦੇ ਰੂਪ 'ਚ, ਤੁਹਾਡੇ ਜਾਂ ਤੁਹਾਡੇ ਬੱਚੇ ਦੇ ਇਹ ਹੱਕ ਹਨ:
1.

ਇਹ ਦੱਸਿਆ ਜਾਣਾ ਕਿ ਅਧਿਐਨ ਕੀ ਪਤਾ ਲਗਾਉਣ ਦੀ ਕੋਸ਼ਿਸ਼ ਕਰ ਰਿਹਾ ਹੈ,
2.

ਇਹ ਦੱਸਿਆ ਜਾਣਾ ਕਿ ਅਧਿਐਨ ਦੇ ਦੌਰਾਨ ਤੁਹਾਡੇ ਜਾਂ ਤੁਹਾਡੇ ਬੱਚੇ ਨਾਲ ਕੀ ਹੋਵੇਗਾ। ਇਹ ਦੱਸਿਆ ਜਾਣਾ ਕਿ ਕੀ ਪ੍ਰਕਿਰਿਆਵਾਂ, ਦਵਾਈਆਂ, ਜਾਂ ਡਿਵਾਈਸਾਂ 'ਚੋਂ ਕੋਈ ਉਨ੍ਹਾਂ ਤੋਂ ਵੱਖਰੀ ਹੈ ਜੋ ਮਿਆਰੀ ਅਮਲ 'ਚ ਵਰਤੀਆਂ ਜਾਣਗੀਆਂ,
3.

ਉਨ੍ਹਾਂ ਚੀਜ਼ਾਂ ਦੇ ਅਕਸਰ ਹੋਣ ਵਾਲੇ ਮਹੱਤਵਪੂਰਨ ਜੋਖਮਾਂ, ਮਾੜੇ ਪ੍ਰਭਾਵਾਂ, ਜਾਂ ਬੇਆਰਾਮੀਆਂ ਬਾਰੇ ਦੱਸਿਆ ਜਾਣਾ ਜੋ ਖੋਜ ਅਧਿਐਨ ਦੇ ਦੌਰਾਨ ਤੁਹਾਡੇ ਜਾਂ ਤੁਹਾਡੇ ਬੱਚੇ ਨਾਲ ਕੀਤੀਆਂ ਜਾਣਗੀਆਂ,
4.

ਇਹ ਦੱਸਿਆ ਜਾਣਾ ਕਿ ਤੁਸੀਂ ਜਾਂ ਤੁਹਾਡਾ ਬੱਚਾ ਹਿੱਸਾ ਲੈਣ ਕਰਕੇ ਤੋਂ ਕਿਸੇ ਫ਼ਾਇਦੇ ਦੀ ਉਮੀਦ ਕਰ ਸਕਦਾ ਹੈ ਜਾਂ ਨਹੀਂ, ਅਤੇ, ਜੇਕਰ ਹਾਂ, ਤਾਂ ਉਹ ਫ਼ਾਇਦਾ ਕੀ ਹੋ ਸਕਦਾ ਹੈ,
5.

ਤੁਹਾਡੇ ਜਾਂ ਤੁਹਾਡੇ ਬੱਚੇ ਲਈ ਮੌਜੂਦ ਦੇਖਭਾਲ ਦੇ ਦੂਜੇ ਵਿਕਲਪਾਂ ਬਾਰੇ ਅਤੇ ਇਹ ਦੱਸਿਆ ਜਾਣਾ ਕਿ ਅਧਿਐਨ 'ਚ ਹਿੱਸਾ ਲੈਣ ਦੇ ਮੁਕਾਬਲੇ ਉਹ ਕਿੰਝ ਬਿਹਤਰ ਜਾਂ ਬਦਤਰ ਹੋ ਸਕਦੇ ਹਨ,
6.

ਅਧਿਐਨ 'ਚ ਸ਼ਾਮਲ ਹੋਣ ਲਈ ਸਹਿਮਤ ਹੋਣ ਤੋਂ ਪਹਿਲਾਂ ਅਤੇ ਅਧਿਐਨ ਦੌਰਾਨ ਅਧਿਐਨ ਨਾਲ ਸਬੰਧਤ ਸਵਾਲ ਪੁੱਛਣ ਦੀ ਇਜਾਜ਼ਤ ਦਿੱਤੀ ਜਾਣੀ,
7.

ਇਹ ਦੱਸਿਆ ਜਾਣਾ ਕਿ ਕੋਈ ਜਟਿਲਤਾ ਹੋਣ 'ਤੇ ਕਿਸ ਕਿਸਮ ਦੇ ਡਾਕਟਰੀ ਇਲਾਜ ਉਪਲਬਧ ਹਨ,
8.

ਹਿੱਸਾ ਲੈਣ ਤੋਂ ਬਿਲਕੁਲ ਇਨਕਾਰ ਕਰਨਾ ਜਾਂ ਅਧਿਐਨ ਸ਼ੁਰੂ ਹੋਣ ਤੋਂ ਬਾਅਦ ਭਾਗੀਦਾਰੀ ਜਾਂ ਤੁਹਾਡੇ ਬੱਚੇ ਦੀ ਭਾਗੀਦਾਰੀ ਬਾਰੇ ਆਪਣਾ ਵਿਚਾਰ ਬਦਲਣਾ। ਇਹ ਫ਼ੈਸਲਾ ਉਹ ਦੇਖਭਾਲ ਪ੍ਰਾਪਤ ਕਰਨ ਦੇ ਤੁਹਾਡੇ ਜਾਂ ਤੁਹਾਡੇ ਬੱਚੇ ਦੇ ਹੱਕ 'ਤੇ ਅਸਰ ਨਹੀਂ ਕਰੇਗਾ ਜੋ ਇਸ ਅਧਿਐਨ 'ਚ ਸ਼ਾਮਲ ਨਾ ਰਹਿੰਦੇ ਹੋਏ ਤੁਹਾਨੂੰ ਜਾਂ ਤੁਹਾਡੇ ਬੱਚੇ ਨੂੰ ਪ੍ਰਾਪਤ ਹੁੰਦੀ,
9.

ਦਸਤਖ਼ਤ ਕੀਤੇ ਅਤੇ ਮਿਤੀ ਪਾਏ ਗਏ ਮਨਜ਼ੂਰੀ ਫ਼ਾਰਮ ਦੀ ਕਾਪੀ ਪ੍ਰਾਪਤ ਕਰਨਾ,
10.

ਇਸ ਬਾਰੇ ਸੋਚਦੇ ਹੋਏ ਕਿ ਤੁਸੀਂ ਇਸ ਅਧਿਐਨ 'ਚ ਹਿੱਸਾ ਲੈਣ ਜਾਂ ਅਧਿਐਨ 'ਚ ਆਪਣੇ ਬੱਚੇ ਦੇ ਹਿੱਸਾ ਲੈਣ ਨਾਲ ਸਹਿਮਤ ਹੋਣਾ ਚਾਹੁੰਦੇ ਹੋ ਜਾਂ ਨਹੀਂ, ਦਬਾਅ ਤੋਂ ਮੁਕਤ ਹੋਣਾ।
*ਸਟੇਟ ਆਫ਼ ਕੈਲੀਫ਼ੋਰਨੀਆ ਪ੍ਰਯੋਗਾਤਮਕ ਮਰੀਜ਼ ਦੇ ਹੱਕਾਂ ਦੇ ਚਿੱਠੇ (Bill of Rights) ਤੋਂ ਮੁਆਫਕ ਬਣਾਇਆ ਗਿਆ

































ਨਮੂਨਾ ਲਘੂ ਮਨਜ਼ੂਰੀ ਫ਼ਾਰਮ

1
ਸੰਸ਼ੋਧਨ 10/10/14
ਨਮੂਨਾ ਲਘੂ ਮਨਜ਼ੂਰੀ ਫ਼ਾਰਮ

7
ਸੰਸ਼ੋਧਨ 10/10/14
ਇਹ ਮਨਜ਼ੂਰੀ ਫ਼ਾਰਮ ਇਕ ਜਾਂ ਵੱਧ ਨਕਲਾਂ 'ਚ ਭਰਿਆ ਜਾ ਸਕਦਾ ਹੈ, ਜਿਨ੍ਹਾਂ 'ਚੋਂ ਹਰ ਇਕ 'ਚ ਇਕ ਅਸਲੀ ਮਨਜ਼ੂਰੀ ਫ਼ਾਰਮ ਸ਼ਾਮਲ ਹੋਵੇਗਾ, ਪਰ ਜੋ ਸਾਰੇ ਰੱਲ ਕੇ ਇਕ ਅਤੇ ਸਮਾਨ ਮਨਜ਼ੂਰੀ ਫ਼ਾਰਮ ਬਣਾਉਣਗੇ।
.


